
Shivakrita Sitastuti

ஶிவக்ரு’தா ஸீதாஸ்துதி:

மஹாதே³வ உவாச ।
அஹம் ஹரி: பத்³மப⁴வஸ்ததா²ந்யே தே³வா பத³ங்க்⁴ரித்³விதயம் ப்ரபந்நா: ।
ப⁴வந்தி லோகே மஹதாமபீஶாஸ்தாம் ராமராமாம் ப்ரணதோऽஸ்மி நித்யம் ॥ 1॥
கு³ஹ்யம் ச தே நாம யதா³ஸ்தி நித்யம் க்³ரு’ஹ்ணந்தி யத்³வை ஸஹஜேதி வேதா:³ ।
மாத:ஸ்பு²டம் தத்ப்ரதிபாத்³யரூபாம் த்வாம் தே³வதாம் காமபி ஸம்ஶ்ரயாமி ॥ 2॥
வநம் ப்ரமோதா³க்²யமநந்தகோடிஶ்ரீஜுஷ்டமாநந்த³மயம் ஸமந்தாத் ।
த்வத்³வல்லபோ⁴ யத்ர ச ராமசந்த்³ரோ விபா⁴தி கந்த³ர்பபரார்க்⁴யவேஷ: ॥ 3॥
ப⁴க்த்யா ப்ரயுக்தம் தத³ஹம் ஶ்ரயாமி பூ⁴த்வா கதா³சித் க²லு கோऽபி கோ³ப: ।
சிரம் யதா³நந்த³ஸமுத்³ரமக்³நோ ப்³ரஹ்மாக்ஷரம் வேத³ ந கிஞ்சிதே³தத் ॥ 4॥
தவ ஸ்வரூபம் ஶ்ருதிபி⁴ர்விம்ரு’க்³யம் ப்³ரஹ்மாதி³தே³வைரபி நைவ க³ம்யம் ।
அதி⁴ப்ரமோதா³டவிகுஞ்ஜவீதி²ஷ்வதோ³ விஸர்பத்யபி⁴த: பதா³ப்⁴யாம் ॥ 5॥
ஶ‍்ரு’ங்கா³ரநாமா ரஸராஜ உச்சைஸ்தவைவ தே³ஹே கலிநப்ரதிஷ்ட:² ।
யத³ம்ஶமாத்ரேண ஜக³த்ஸமஸ்தம் விமோஹித ஸ்தா²வரஜங்க³மாட்⁴யம் ॥ 6॥
லக்ஷ்மீ:ஸ்வயம் யா ஹரிஸங்க³மேந ப்ரமோத³யந்தீ ஹ்ரு’த³யம் விபா⁴தி ।
ஸா த்வத்கடாக்ஷாம்ரு’தபூ⁴ரிவர்ஷை: ப்ரபா⁴விநீதி த்⁴ருவமேவ வேத்³மி ॥ 7॥
விநா த்வத³ங்க்⁴ரிப்ரப⁴வப்ரபா⁴வம் குதோ ப⁴வேத்³ரு’த்³தி⁴ரிதி ப்ரதீதம் ।
யதஸ்த்வதா³ராத⁴நவஞ்சிதாநாம் ப⁴வோத³தௌ⁴ து:³க²பரம்பரைவ ॥ 8॥
தி³நே-தி³நே யத்ர தவோத³யேச்சு:²ஸகீ²ஸமூஹோ யததே த்வதீ³ஶம் ।
வஶே விதா⁴தும் ப³ஹுபா⁴வதூ³த்யை: ஸ தே விலாஸோ ஹ்ரு’த³யே மமாஸ்தாம் ॥
9॥
யதா² புமர்தா:² புருஷாய போ⁴கா³ யச்ச²ந்தி சத்வார உதீ³ர்ணரூபா: ।
ததா²ஸ்வதந்த்ர: க²லு தே விலாஸ: ப²லாத்மகஶ்சைவ ப²லார்பகஶ்ச ॥ 10॥
தவைவ நித்யம் வஶவர்திநீ ஸா மாயாபி⁴தா⁴ ஶக்திரநந்தரூபா ।

ஶிவக்ரு’தா ஸீதாஸ்துதி:

யதா²கி²லம் மோஹிதமேதது³ச்சைர்ஜக³த்ஸ்வரூபம் பரதந்த்ரமேவ ॥ 11॥
அசிந்த்யரூபா கருணா ப⁴வத்யா: ஶக்தா ஸமுத்³த⁴ர்துமுதே³திஜீவாந் ।
நோ சேத்கத²ம் து³ஸ்தரமோஹஜாலம் விபி⁴த்³ய பாரம் பரமம் ப்ரயாந்தி ॥ 12॥
பிதாமஹோ யத்³விதநோதிவிஶ்வம் ரக்ஷந் ஹரிர்த்³ராவயதே ச தை³த்யாந் ।
அஹம் ததா²ஸம்ஹரணம் கரோமி ததே³ததா³பா⁴தி ப⁴வத்ப்ரஸாத³ ॥ 13॥
யதோऽப⁴வத்³வாங்மநஸம் நிவ்ரு’த்தம் யதா³ப்யநாவாப்யமிஹாஸ்தி கிஞ்சித் ।
யதே³வ ஸர்வேர்முநிபி⁴ர்க்³ரு’ஹீதம் ததே³வ ரூபம் பரமம் ப⁴வத்யா: ॥ 14॥
அநந்தஶக்திப்ரப⁴வப்ரபா⁴வமநந்தஸங்க்²யாகா புமர்த²மூலம் ।
அநந்தகாலக்ஷபணாக்ஷயம் தே விசேஷ்டிதம் மே ஹ்ரு’த³யே சகாஸ்து ॥ 15॥
தடி³ல்லதாவச்ச ஸுவர்ணவர்ணம் ராமாப்⁴ரஸம்பர்கஸதா³மநோஜ்ஞம் ।
த்⁴யாதம் ந யைஸ்தே ஜநநி ஸ்வரூபம் தேஷாம் ப⁴வேऽஸ்மிந் ஜநுரேவ மோக⁴ம்॥ 16॥
தாவந்முகே² ஜாட்³யமுதே³தி பூ⁴யஸ்தாவத்³த³ரித்³ரோ ப⁴வதீஹ லோக: ।
தவந்ந காந்திப்ரஸரோऽஸ்மிந் தே³ஹே யாவந்ந தேऽஜாயத த்³ரு’ஷ்டிபாத: ॥ 17॥
அதி⁴ப்ரமோதா³டவிகுஞ்ஜ மத்⁴யே ஶ்ரீராமயோகே³ந ஸதா³ஸ்பு²ரந்தீ ।
இந்தீ³வரஶ்யாமலலோசநாம் த்வாம் ஸம்பத்திஸம்வித்திக்ரு’தே ப⁴ஜாமி ॥ 18॥
யத்³வாக்³ப⁴வம் நாம நிரூட⁴़வீஜம் பராத்மகம் வேத³ஸமூலமூலம் ।
தத்தத்³வபு:ஸந்நிஹிதம் ஸமஸ்ததந்த்ரைஷு மந்த்ராத்மதயா ப⁴ஜாமி ॥ 19॥
கதா³சிது³ந்மீலிதமாநபா⁴வோந்நதே ப்⁴ருவௌ மந்மத²சாபசாரூ ।
ஶ்ரீராமசந்த்³ரைகரஸீந்த்³ரபா⁴வ்யே ப⁴ஜாமி தே முக்தக்ரு’பாகடாக்ஷே ॥ 20॥
வேதா³ந்தவாக்யேஷு நிகூ³ட⁴முச்சைர்யத்தத்பரம் ப்³ரஹ்ம சிதே³கமாத்ரம் ।
தஸ்யாபி சேத்த²ம் பரமாப்ரதிஷ்டா² ததா³ கத²ம் வாக்³விஷயத்வமேஷி ॥ 21॥
நித்யே மஹிம்நி ப்ரதி²தப்ரதிஷ்டா² த்வேகே மஹாகா³த²கு³ணேகஜுஷ்டா ।
அகோ³சரா ப்³ரஹ்மஶிவாதி³பி⁴ஸ்த்வமதி⁴ப்ரமோதா³டவி த்³ரு’ஶ்யஸே வை ॥ 22॥
கதா³பி பஞ்சத்வமியாத்³விரஞ்சிஸ்ததா² விராமம் ப⁴ஜதே ரமேஶ: ।
ப⁴ஜாம்யஹம் சைவ விநாஶபா⁴வ ததா³ த்வமீஶ:ஸ்வயமேவ சாஸி ॥ 23॥
த்வத³ங்க்⁴ரிபங்கேருஹக³ர்ப⁴தூ⁴லீ த்ரிவேத³மல்லீஸுமநோமதூ⁴லீம் ।
விசிந்வதாம் ஜ்ஞாநயதே²ஷ்வக³ம்யாமதி⁴ப்ரமோதா³டவி கிம் ந லப்ஸ்யே ॥ 24॥

ஶிவக்ரு’தா ஸீதாஸ்துதி:

வேதா³ந்தவிஜ்ஞாநவிநிஶ்சிதார்தை²ர்யோகே³ந கஷ்டேந க்³ரு’ஹீதமந்யை: ।
தத்த்வத்ஸ்வரூபம் ப்ரமுதா³டவீநாமாபீ⁴ரகந்யாபி⁴ரஹோ ஸுகா²பம் ॥ 25॥
யதா²கத²ஞ்சித்³விஷயைர்விமுக்தா ந்ரு’பாம் மநோவ்ரு’த்திருதீ³ர்ணரூபா ।
த்வாமப்ரமேயாமவிலப்⁴ய ஸீதே கத³ர்த²நீயா கிமு முக்திமார்கே³ ॥ 26॥
யே ஸ்வாஶ்ரயாம் ச ப்ரவத³ந்தி முக்திம் தேஷாமஹம்பா⁴விநஷ்டமாத்ரா ।
ப்³ரஹ்மாஸ்த்ரிரூபாக²லு சித்தவ்ரு’த்திரத்யர்த²மேவப்ரவிபா⁴தி மோகா⁴ ॥ 27॥
யே த்வத்பதா³ப்³ஜ ப்ரப⁴ஜந்தி ஸந்தஸ்தேஷாம் பராநுக்³ரஹமாத்ரவஶ்யா ।
ஸ்வம் ப்³ரஹ்மத⁴ர்மம் ப்ரவிஹாய மாத: கரோஷி ஸாஶ்சர்யசரித்ரசர்யாம் ॥ 28॥
ரஜாம்ஸி பூ⁴மே: ப்ரமிமாது கஶ்சித்ததா² தரங்கா³ந் ஜலதே⁴ர்பி³ப⁴ர்து ।
ததா²பி மாதஸ்தவ தி³வ்யகேலீகு³ணாந் ந ஸங்க்²யாதுமஸௌ ஸமர்த:² ॥ 29॥
நமஸ்த்ரிவேதீ³ஶிரஸி ஸ்தி²தாயை ததோऽபி தௌ³ர்லப்⁴யதமாந்விதாயை ।
ஸ்வப⁴க்திமாத்ரைகஸுலபா⁴த்மநே தே ஶ்ரீஸச்சிதா³நந்த³பதோ³ந்நதாயை ॥ 30॥
ப்ரமோத³வநவீதீ²ஷு ஸஹஜாநந்தி³நீ து யா ।
ஸா த்வம் ஜநகபூ⁴பஸ்ய க்³ரு’ஹே மாத:ஸமாக³தா ॥ 31॥
ப⁴க்தாநுக்³ரஹகாரிண்யா: கோ ஜாநாதி தவ க்ரியாம் ।
ப²லாநுமேயமாத்ரத்வாத்ததா²பி க²லு கீ³யதே ॥ 32॥
இத்யுச்சார்யம் ஶிவ:ஸ்தோத்ரம் ஸீதாயா: பரமஶ்ரிய: ।
ஸாநந்தா³ஶ்ருமிலந்நேத்ரம் த³ண்ட³வந்ந்யபதத்³பு⁴வி ॥ 33॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பஶ்சிமக²ண்டே³
ப⁴ரதலக்ஷ்மணீயே ஸீதாஜந்மஸ்துதாவேகோநவிம்ஶோऽத்⁴யாய: ॥ 19॥
பு⁴ஶுண்டி³ராமாயணம் । பஶ்சிமக²ண்ட³ । அத்⁴யாய 19/1-33॥

